
Kgolego ya mengwaga ye 48 bakeng 
sa go foronyaka balefela motšhelo  

Tshwane, 24 Agosetose 2021 – Monna yo a foronyakilego balefela motšhelo ba 

mmalwa, Khathutshelo Mashau o ahloletšwe mengwaga ye 48 years thwii kgolegong 

morago ga go bonwa molato wa bohudu, bomenetša le tlolo ya Molao wa Thibelo ya 

Bosenyi bja go Beakanywa (POCA). 

Maseterata wa Kgorotsheko ya ka Boksburg o kwele ka fao SARS e amogetšego 

ngongorego go tšwa go molefela motšhelo gore pušetšo ya gagwe ya tefelo ya 

motšhelo wa letseno la mong e lefetšwe ka gare ga akhaonte yeo e fošagetšego. 

SARS e ile ya dira dinyakišišo gomme ya hwetša gore pušetšo ya tšhelete e lefetšwe 

ka gare ga akhaonte ya FNB ka fase ga leina la Khathutshelo Mashau. 

Gape go ile gwa hwetšagala gore dipušetšo tša ditefelo tše mmalwa bakeng sa 

balefela motšhelo ba bangwe di lefetšwe ka gare ga akhaonte yeo. Balefela motšhelo 

bao ba amegilego ba ile ba ganetša gore ga ba tsebe ka ga akhaonte ya FNB yeo e 

amogetšego pušetšo ya tefelo. Gape ba tlhalositše gore ga se nke ba kgopele gore 

tshedimošo ya bona ya mong le ya go panka e fetolelwe go Khathutshelo Mashau. 

Mashau gape o na le akhaonte enngwe ya panka le Capitec yeo go lefetšwego 

motšhelo wa letseno la mong. Ga go na tšhelete yeo e hweditšwego morago ka ge 

ditšhelete ka moka di gogilwe ge dinyakišišo di thoma.  

Khomišinare wa SARS Edward Kieswetter o lemošitše balefela motšhelo go diriša fela 

ditsebi tša motšhelo tše di ngwadišišwego go ba thuša ka merero ya bona ya 

motšhelo. 

“Batho bao ba se nago mangwalo a maleba a go šoma ka motšhelo gape bao ba 

tshephišago balefela motšhelo dipušetšo tša godimo, go na le kgonagalo ya gore ba 

amege go ditiralago tša bomenetša tšeo di ka kwešago balefela motšhelo bohloko. 

Balefela motšhelo ba swanetše go bega batho bao le semetsing gore balefela 

motšhelo ba kgone go šireletšwa kgatlhanong le bomenetša bjo.  



“SARS e tloga e hlalosa ka hleko go balefela motšhelo le go fana ka tiišetšo ya 

dikanale tšeo di ka dirišwago go dira ditransekšene le SARS gomme tše ke dikanale 

tšeo di swanetšego go dirišwa. Ge eba dikanale tše ga di fihelele dinyakwa tša balefela 

motšhelo, ba swanete go diriša ditirelo tša setsebi sa motšhelo sa go tshephagala,” 

Khomišinare Kieswetter o boletše bjalo. 

Go bega kgononelo efe goba efe ya bosenyi bja motšhelo, balefela motšhelo ba ka 

diriša SARS Anti-fraud Hotline 0800 00 2870. 

 


